
Azərbaycan Respublikası 

Nazirlər Kabinetinin 2026-cı il 

  “ 26 ”           oktyabr        tarixli 

   358    nömrəli Qərarı ilə 

təsdiq edilmişdir. 

 

Dövlət büdcəsindən dövlət investisiya proqramları çərçivəsində dövlət 

müəssisələrinə ayrılan vəsaitlər hesabına alınan və ya quraşdırılan aktivlərə 

görə vergitutma məqsədləri üçün amortizasiya hesablanmasına yol verilən  

investisiya layihələrinə dair 

 

MEYARLAR 

 

1. Ümumi müddəalar 

 

1.1. Bu Meyarlar dövlət investisiya proqramları çərçivəsində dövlət büdcəsindən 

dövlət müəssisələrinə ayrılan vəsaitlər hesabına alınan və ya quraşdırılan əsas 

vəsaitlərə və qeyri-maddi aktivlərə görə vergitutma məqsədləri üçün investisiya 

layihələri üzrə meyarları müəyyən edir. 

1.2. Bu Meyarlar Azərbaycan Respublikası Vergi Məcəlləsinin 104.9-cu 

maddəsinə əsasən hazırlanmışdır və Məcəllənin 114.10-cu maddəsində nəzərdə 

tutulan investisiya layihələrinə şamil olunur. 

1.3. Bu Meyarlar paylarının (səhmlərinin) 51 və daha artıq faizi birbaşa və ya 

dolayısilə dövlətə məxsus olan səhmdar cəmiyyətlərə, məhdud məsuliyyətli 

cəmiyyətlərə, digər təşkilati formada fəaliyyət göstərən hüquqi şəxslərə və publik 

hüquqi şəxslərə şamil edilir. 

1.4. İnvestisiya layihəsi həm dövlət büdcəsi, həm də dövlət müəssisəsinin öz 

vəsaiti və ya digər mənbələr hesabına maliyyələşdirildikdə bu Meyarların müddəaları 

yalnız dövlət büdcəsindən ayrılmış vəsait hesabına formalaşmış əsas vəsaitlərə və 

qeyri-maddi aktivlərə tətbiq edilir. 

 

2. İnvestisiya layihələri üzrə meyarlar 

 

2.1. Dövlət büdcəsindən dövlət investisiya proqramları çərçivəsində dövlət 

müəssisələrinə ayrılan vəsaitlər hesabına maliyyələşən və aşağıdakı meyarlardan hər 

hansı birinə cavab verən investisiya layihəsi üzrə alınan və ya quraşdırılan əsas 

vəsaitlərə və qeyri-maddi aktivlərə görə Azərbaycan Respublikası Vergi Məcəlləsinin 

114.3-cü maddəsinə uyğun olaraq hesablanmış amortizasiyanın yalnız 40 faizi 

gəlirdən çıxılır: 

2.1.1. Azərbaycan Respublikası Nazirlər Kabinetinin 1992-ci il 16 oktyabr tarixli 

560 nömrəli Qərarı ilə Azərbaycan Respublikası ərazisinin inzibati sərhəd 

hüdudlarında sərhədboyu zona kimi təyin edilən rayonlarda həyata keçirilən investisiya 

layihələri; 

2.1.2. Azərbaycan Respublikası Nazirlər Kabinetinin 2002-ci il 22 avqust tarixli 

137 nömrəli Qərarının 1 və 2 nömrəli əlavələrinə uyğun olaraq Azərbaycan 

Respublikasında dəniz səviyyəsindən 1200 metrdən yüksəklikdə yerləşən ərazilərdə 

icra olunan investisiya layihələri; 

2.1.3. ölkənin müdafiə qabiliyyətinin gücləndirilməsi və milli təhlükəsizliyin təmin 

edilməsi məqsədləri üçün həyata keçirilən investisiya layihələri; 

2.1.4. Azərbaycan Respublikasının işğaldan azad edilmiş ərazilərində və 

Naxçıvan Muxtar Respublikasının ərazisində icra olunan investisiya layihələri; 

2.1.5. “yaşıl enerji”nin (bərpa olunan enerji mənbələri) tətbiqini nəzərdə tutan 

investisiya layihələri; 

2.1.6. Azərbaycan Respublikası Nazirlər Kabinetinin 2024-cü il 18 mart tarixli 

167 nömrəli Qərarı ilə təsdiq edilmiş “Dövlət-özəl tərəfdaşlığı Qaydaları”na uyğun 

olaraq həyata keçirilən dövlət-özəl tərəfdaşlığı çərçivəsində dövlət büdcəsi vəsaiti 

hesabına icra olunan əlaqəli infrastrukturun yaradılmasını nəzərdə tutan investisiya 

layihələri. 

2.2. Dövlət müəssisələrinin investisiya layihələri bu Meyarların 2.1-ci bəndinə 

uyğun olduğu halda, həmin layihələrin bu Meyarlardan hansına uyğun olması barədə 

məlumat və əsaslandırmalar layihə təkliflərinə daxil edilməlidir. 

2.3. Dövlət müəssisələrinin investisiya layihələrinin bu Meyarların 2.1-ci bəndinə 

uyğun olduğunu əks etdirən məlumat və əsaslandırmalar təqdim edildiyi təqdirdə 

Azərbaycan Respublikası Prezidentinin 2010-cu il 17 mart tarixli 239 nömrəli Fərmanı 

ilə təsdiq edilmiş “Azərbaycan Respublikası Dövlət İnvestisiya Proqramının tərtibi, 

icrası, monitorinqi və qiymətləndirilməsi Qaydaları”na uyğun olaraq Azərbaycan 

Respublikasının İqtisadiyyat Nazirliyi tərəfindən həmin investisiya layihələri üzrə 

verilən müsbət yekun rəylə birlikdə, layihələrin bu Meyarların 2.1-ci bəndində 

göstərilən meyarlara uyğun olub-olmaması barədə də rəy verilir və bu barədə vergi 

orqanlarına və dövlət müəssisələrinə məlumat verilir. 

2.4. Azərbaycan Respublikasının İqtisadiyyat Nazirliyi tərəfindən ildə bir dəfədən 

az olmayaraq investisiya layihələrinin bu Meyarların 2.1-ci bəndinin tələblərinə 

uyğunluğuna dair monitorinq keçirilir. Monitorinq nəticəsində layihənin həmin tələblərə 

cavab vermədiyi aşkar edildiyi təqdirdə, Azərbaycan Respublikasının İqtisadiyyat 

Nazirliyi tərəfindən verilmiş uyğunluq barədə rəyin ləğv olunması haqqında qərar qəbul 

edilir və bu barədə 10 (on) iş günü ərzində Azərbaycan Respublikasının İqtisadiyyat 

Nazirliyi yanında Dövlət Vergi Xidmətinə və Azərbaycan Respublikasının Maliyyə 

Nazirliyinə məlumat verilir.  

 

 

                                             _____________________ 


